
14 avril 2016 
 
 
Chè Paran oswa Responsab, 
 
Nou ekri w pou mete w okouran yon chanjman nou pote nan obligasyon vaksinasyon 
pou elèv ki gen laj pou ale lekòl. Apati septanm 2016, tout elèv ki nan klas 7yèm ane 
ak 12yèm ane—ak elèv Distri 75 ki gen laj 12 ane ak sa ki gen laj 16 rive 17 ane—oblije 
pou pran vaksen kont menenjit. Non medikal vaksen an se  MenACWY (quadrivalent 
meningococcal conjugate vaccine) limenm yo te konn rele MCV4 (mak Menactra ak 
Menveo). Yo te rekòmande pou timoun pran vaksen MenACWY kòm woutin nan laj 
11 ane ak 16 ane, men kounye a, li obligatwa pou lekòl. 
 
Vaksen MenACWY ede pwoteje kont maladi menengokosi, ki se yon enfeksyon 
bakteri Neisseria meningitidis koze. Maladi menengokosi—ke yo rele tou menenjit—
kapab pwopaje soti nan yon moun ale nan yon lòt. Adolesan avèk jèn adilt gen gwo 
risk pou atrape l. Maladi a kapab devlope rapidman epi menm avèk tretman, 
enfeksyon yo kapab grav epi mennen lòt pwoblèm sante oswa lamò. Vaksen kont 
menenjit la se pi bon mwayen pou pwoteje adolesan pou pa pran maladi 
menengokosi. 
 
Pwoteje pitit ou a; asire li pran vaksen an avan lòt ane lekòl la kòmanse. Epi, asire tou 
pitit ou a ajou nan tout lòt vaksen yo.  
 
Tanpri planifye alavans epi pale avèk doktè pitit ou a osijè sante l avèk vaksen. Pou 
plis enfòmasyon, gade tèks enfòmasyon nou mete avèk lèt sa a sou  vaksen 
MenACWY la.  
 
Avèk senserite, 
                 

     
Carmen Fariña     Mary T. Bassett, MD, MPH 
Chanselye      Komisè    
Depatman Edikasyon   Depatman Sante ak Ijyèn Mantal 

